
Minuti tat-tliet mija u erbgħa u għoxrin laqgħa tal-Kunsill Lokali tax-

Xagħra li saret nhar it-Tnejn 18 ta’ April 2016 fil-5.30pm fl-uffiċċju 

amministrattiv tal-Kunsill. Din hija wkoll it-tlettax-il laqgħa tas-seba’ 

leġislatura tal-Kunsill.  

 

Il-laqgħa bdiet b’dawn il-membri preżenti: 
 

Sindku:             Joe Cordina 

Viċi Sindku:  Aaron Agius 

Kunsilliera:  Dr. Joseph Attard 

                      Dr. Christian Zammit 

  Dr. Kevin Cutajar 

                 

Ambaxxatriċi lokali taż-żgħażagħ: Abigail Farrugia 

                        

Uffiċjali: 

Segretarju Eżekuttiv: Ivan Attard 
 

Talba tal-Bidu, Qari, Konsiderazzjoni u Approvazzjoni tal-Minuti 

 

Il-laqgħa bdiet fil-5.30pm. Intqalet it-talba tal-bidu. 

 

Il-Kunsill approva unanimament il-minuti tal-laqgħa numru 323 li saret nhar it-Tnejn 

14 ta’ Marzu 2016 wara li jsiru l-korrezzjonijiet meħtieġa.  

 

Punti mqajma mill-minuti 

 

Il-Viċi Sindku Aaron Agius staqsa dwar jekk kienx hemm xi żvilupp rigward ix-

xogħol ta’ manutenzjoni ta’ ħitan tas-sejjieħ fit-Triq tas-Sellum. Is-Sindku Joe 

Cordina wieġeb li dan ix-xogħol ser isir mill-kuntrattur Emmanuel Sultana fil-jiem li 

ġejjin.  

Il-Viċi Sindku Aaron Agius staqsa wkoll dwar jekk kienx hemm xi żvilupp fuq ix-

xogħol ta’ asfaltar li qed isir min-naħa tal-Ministeru għal Għawdex fi Pjazza l-Vitorja. 

Is-Sindku wieġeb li din il-materja ser tiġi diskussa aktar tard matul din il-laqgħa.  

 

Il-Viċi Sindku Aaron Agius staqsa wkoll dwar kienx hemm xi żvilupp fuq ix-xogħol 

ta’ manutenzjoni ta’ ħajt tal-kantun fi Triq it-Tafla. Is-Sindku wieġeb li ser nitolbu l-

għajnuna tal-ħaddiema tad-Direttorat Proġetti u Żvilupp fi ħdan il-Ministeru għal 

Għawdex biex jagħmlu dan ix-xogħol.  

 

Il-Viċi Sindku Aaron Agius staqsa dwar jekk ingħatatx informazzjoni lir-residenti 

dwar is-sistema l-ġdida tal-ġbir ta’ skart goff li qed titħaddem mill-Wasteserv. Is-

Sindku wieġeb li din l-informazzjoni ser tingħata fil-fuljett ‘Mix-Xagħra B’Interess 

Għalik’ li jitqassam kull ġimgħa fir-residenzi kollha tax-Xagħra.  

 

Il-Viċi Sindku Aaron Agius staqsa wkoll dwar jekk twaħħlux it-tabelli li juru d-

direzzjoni lejn l-Għar ta’ Xerri fi Pjazza l-Vitorja. Is-Sindku wieġeb li dawn it-tabelli 

ser jerġgħu jiġu installati fil-jiem li ġejjin mill-ħaddiema assenjati magħna.  

 

Il-Kunsillier Dr. Christian Zammit ġibed l-attenzjoni tal-Kunsill dwar is-sitwazzjoni 

tal-indafa fit-toroq. Is-Sindku Joe Cordina wieġeb li qed isir moniteraġġ regolari fuq 

il-kenniesa assenjati magħna biex naraw li x-xogħol ta’ indafa isir bl-aktar mod 

adekwat.  

 

Il-Kunsillier Dr. Joseph Attard staqsa dwar kienx hemm xi żvilupp fuq it-talba li 

għamilna sabiex il-footage tac-CCTV cameras li hemm ħdejn il-bring-in-sites ta’ Triq 

it-Tafla u Triq Għajn Damma jibda jidher mill-uffiċċju tal-Kunsill. Is-Sindku Joe 

Cordina wieġeb li għadna qed nistennew rapport indipendenti mill-engineer li juri kif 

għandu jsir dan.  

 

Il-Kunsillier Dr. Joseph Attard staqsa dwar jekk kienx hemm xi deċiżjoni min-naħa 

tal-Gvern Ċentrali rigward ir-rijabilitazzjoni tal-miżbla tal-Qortin. Is-Sindku Joe 

Cordina wieġeb li, minn informazzjoni li għandu, jidher li għad m’hemm l-ebda 

deċiżjoni definittiva min-naħa tal-Gvern Ċentrali rigward dan il-proġett.  

 

Il-Kunsillier Dr. Joseph Attard staqsa dwar jekk kienx hemm xi żvilupp fuq il-

monument tal-Assedju li huwa propost li jsir fi Pjazza l-Vitorja. Is-Sindku wieġeb li, 

minn informazzjoni li għandu, dan il-proġett mhux ser isir għalissa minħabba li l-

ispiża tiegħu telgħet għal eluf kbar ta’ ewro u m’hemmx fondi disponibbli għalih.  

Il-Kunsillier Dr. Joseph Attard staqsa dwar meta ser jeħlu t-tabelli tan-no parking 

matul l-ewwe parti ta’ Triq il-Knisja. Is-Sindku wieġeb li dawn it-tabelli qed jinħadmu 

u ser jitwaħħlu fil-jiem li ġejjin.  

 

Il-Kunsillier Dr. Joseph Attard staqsa wkoll dwar jekk kienx hemm xi żvilupp dwar 

ix-xogħol ta’ konservazzjoni u restawr li qed isir fuq il-Mitħna Ta’ Kola min-naħa ta’ 

Heritage Malta. Is-Sindku Joe Cordina propona u l-Kunsill qabel li għandna niktbu 

ittra lis-Sinjura Daphne Caruana Sant, kuratriċi tal-Mitħna, sabiex tagħtina 

aġġornament dwar ix-xogħol li qed isir.  

 

Il-Kunsillier Dr. Kevin Cutajar staqsa dwar jekk kienx hemm xi żvilupp fuq it-talba li 

għamilna lill-Ministeru għal Għawdex biex tiġi asfaltata Triq il-Kumittiva. Is-Sindku 

Joe Cordina wieġeb li rċivejna acknowledgement min-naħa tal-Ministeru għal din it-

talba tagħna.  

 

Il-Kunsillier Dr. Kevin Cutajar staqsa dwar jekk kienx hemm xi żvilupp fuq it-talba 

tas-Sinjura Catherine Grech ta’ Triq it-Tiġrija biex jitwaħħlu reflective lights mal-

bankina tar-residenza ‘Ta’ Ġamri’ fl-istess triq. Is-Sindku Joe Cordina wieġeb li sid ir-

residenza ma tax l-approvazzjoni tiegħu biex jeħlu dawn ir-reflectors u għaldaqstant 

it-talba tas-Sinjura Grech ma tistax tersaq għall-approvazzjoni ta’ Transport Malta.  

 

Il-Kunsillier Dr. Kevin Cutajar staqsa dwar jekk kienx hemm xi żvilupp fuq l-

installazzjoni ta’ doggy bins f’żoni speċifikati fil-lokalita’ tagħna. Is-Sindku wieġeb li 

għadhom iridu jiġu deċiżi ż-żoni preċiżi fejn ser jiġu installati dawn il-bins.  

 

Il-Kunsillier Dr. Kevin Cutajar staqsa dwar jekk kienx hemm xi żvilupp fuq it-traffic 

management plan ta’ Triq it-Tiġrija. Is-Sindku wieġeb li għadna qed nistennew din il-

pjanta mingħand il-Perit Edward Scerri biex imbagħad tiġi diskussa f’laqgħa tal-

Kunsill. 

 

Il-laqgħa tal-Kunsill ġiet sospiża fis-6.05pm biex il-Kunsill jitkellem ma’ persuni mix-

Xagħra li ġew jiddiskutu xi punti mal-Kunsill. Il-laqgħa kompliet fis-6.30pm.  

 

Approvazzjoni tal-quarterly financial report għall-perjodu bejn Jannar 

u Marzu 2016 

 

Is-Segretarju Eżekuttiv Ivan Attard ippreżenta lill-Kunsill kopja tal-quarterly financial 

report għall-perjodu bejn Jannar u Marzu 2016.  

Matul l-ewwel tliet xhur ta’ din is-sena, il-Kunsill Lokali tax-Xagħra kellu dħul 

finanzjarju ta’ € 148,008.18c u ħruġ ta’ € 101,715.41c. B’hekk, fil-31 ta’ Marzu 2016, 

il-Kunsill kellu bilanċ finanzjarju ta’ € 46,292.77c.  

 

Il-Kunsill approva unanimament dan ir-rapport finanzjarju.  

 

Approvazzjoni tal-audited financial statements għas-sena 2015 

 

Is-Segretarju Eżekuttiv Ivan Attard ippreżenta lill-Kunsill kopja tal-financial 

statements għas-sena 2015 bl-aġġustamenti li saru mill-awdituri waqt il-proċess tal-

awditjar tal-Kunsill.  

 

Il-Kunsill approva unanimament dawn il-financial statements li ser jintbagħtu lill-

Uffiċċju tal-Awditur Ġenerali (NAO) u lid-Dipartiment tal-Gvern Lokali.  

 

 

Komunikazzjonijiet tas-Sindku fosthom ix-xogħol ta’ asfaltar ta’ 

Pjazza l-Vitorja u Vjal it-Tmienja ta’ Settembru, l-organizazzjoni tal-

attivitajiet ta’ Jum ix-Xagħra, l-organizazzjoni tal-festival tat-tin u 

prodotti tipiċi Maltin fosthom l-għażla tal-logo relatat ma’ din l-

attivita’, iż-żjara ta’ delegazzjoni mill-Kunsill f’Mergo, l-

organizazzjoni tal-Kunċert tal-Milied u materji oħra  

 

1. Is-Sindku Joe Cordina informa lill-Kunsill li l-ewwel fażi tax-xogħol ta’ asfaltar ta’ 

Vjal it-Tmienja ta’ Settembru hija konkluża. Jonqos biss li tingħata t-tieni kisja mill-

kuntrattur.  

 

Rigward ix-xogħol ta’ asfaltar ta’ Pjazza l-Vitorja, is-Sindku Joe Cordina informa lill-

Kunsill li minn informazzjoni li għandu, ix-xogħol mistenni jiġi konkluż sal-aħħar ta’ 

Mejju 2016 biex hekk jitnaqqas l-inkonvenjent għar-residenti u s-sidien tan-negozji 

tal-pjazza.  

 

2. Is-Sindku Joe Cordina informa lill-Kunsill li ninsabu għaddejjin bl-aħħar 

preparamenti tagħna għall-organizazzjoni tal-attivitajiet ta’ Jum ix-Xagħra bejn l-

Erbgħa 27 u s-Sibt 30 ta’ April 2016. Il-qofol ta’ dawn l-attivitajiet ser jintlaħaq bis-

serata li matulha jingħata Ġieħ ix-Xagħra, liema serata ser issir nhar is-Sibt 30 ta’ 

April mit-8.00pm ‘il quddiem fis-sala ‘Dun Alwiġ Camilleri’ fil-Każin tal-Banda 

Victory.  

Is-Sindku informa lill-Kunsill li minħabba raġunijiet ta’ saħħa, il-Prim Imħallef 

Emeritus il-Professur John J. Cremona mhux ser ikun jista’ jattendi personalment 

għas-serata ta’ Jum ix-Xagħra pero’ ser jibgħat rappreżentant tiegħu. Fuq proposta tal-

Kunsillier Dr. Kevin Cutajar, il-Kunsill qabel li għandna niċċekkjaw miegħu dwar il-

possibilita’ li ssirlu intervista minn Dr. Aaron Attard Hili fir-residenza tiegħu, liema 

intervista tkun tista’ tixxandar waqt is-serata ta’ Jum ix-Xagħra. 

 

3. Is-Sindku Joe Cordina informa lill-Kunsill li ninsabu għaddejjin bil-preparamenti 

tagħna għall-organizazzjoni tal-festival tat-tin u prodotti tipiċi Maltin li ser isir nhar is-

Sibt 9 u l-Ħadd 10 ta’ Lulju 2016. Huwa qal li għadna qed nistennew risposta min-

naħa tad-delegazzjoni mit-Turkija biex naraw jekk humiex ser jattendu għal dan il-

festival.  

 

Is-Sindku informa lill-Kunsill li sad-data tal-għeluq tas-sottomissjonijiet ta’ disinn 

għal-logo li ser jintuża biex jippromwovi dan il-festival, kien hemm sitt studenti mix-

Xagħra li tefgħu d-disinn tagħhom. Wara diskussjoni, il-Kunsill qabel li jagħżel il-

logo sottomess mis-Sinjorina Maribel Bajada biex jintuża bħala promozzjoni għall-

festival tat-tin u prodotti tipiċi Maltin.  

 

Is-Sindku propona u l-Kunsill qabel li laqgħa oħra tas-sotto-kumitat tal-ġemellaġġi ser 

issir nhar it-Tnejn 25 ta’ April fit-3pm fl-uffiċċju amministrattiv.  

 

4. Is-Sindku Joe Cordina informa lill-Kunsill li bħalissa qegħdin niġbru l-lista ta’ persuni 

li huma interessati li jipparteċipaw fi skambju kulturali li ser isir f’Mergo, l-Italja, bejn 

is-6 u d-9 ta’ Lulju li ġej. Is-Sindku qal li sal-lum kien hemm żewġ persuni biss mix-

Xagħra li interessaw ruħhom f’dan l-iskambju. Huwa propona u l-Kunsill qabel li 

għandna ninkarigaw lill-ambaxxatriċi lokali taż-żgħażagħ, is-Sinjorina Abigail 

Farrugia, sabiex tgħinna nsibu grupp ta’ adolexxenti li lesti jipparteċipaw f’dan l-

iskambju biex inkunu nistgħu nibbukkjaw mill-aktar fis possibbli.  

 

Is-Sindku propona u l-Kunsill qabel li s-Sinjorina Maria Grima għandha tmur ma’ din 

id-delegazzjoni bħala rappreżentanta tal-Kunsill.   

 

5. Is-Sindku Joe Cordina informa lill-Kunsill li għandna nibdew bil-preparamenti tagħna 

għall-organizazzjoni tal-Kunċert tal-Milied f’Diċembru li ġej. Is-Sindku propona u l-

Kunsill qabel li għandna ninkarigaw lill-Kor Schola Cantorum Jubilate sabiex 

jagħmlu dan il-Kunċert peress li ilhom snin twal ma jagħmluh. 

F’każ li dan il-Kor ma jaċċettax, il-Kunsill qabel li għandna nitkellmu mas-Sur Stefan 

Attard, leader ta’ dan il-Kor, biex jagħtina l-opinjonijiet tiegħu dwar kif nistgħu 

nippreżentaw xi ħaġa innovattiva waqt din l-attivita’ annwali marbuta ma’ Żmien il-

Milied.  

 

Materji oħra: 

 

6. Is-Sindku Joe Cordina informa lill-Kunsill li wasal iż-żmien li jiġu estiżi l-ħinijiet tal-

ftuħ tal-librerija lokali biex hekk naqdu aħjar lir-residenti. Wara diskussjoni, il-Kunsill 

qabel li, b’effett mit-Tnejn 2 ta’ Mejju 2016, il-librerija pubblika ‘Patri Ġiġi 

Camilleri’ għandha tkun miftuħa f’dawn il-ġranet u ħinijiet: 

 

Nhar ta’ Tnejn, Erbgħa u Ġimgħa: Bejn il-11.00am u l-4.00pm 

Nhar ta’ Tlieta: Bejn id-9.00am u s-1.00pm  

Nhar ta’ Sibt: Bejn id-9.00am u l-11.00am.  

 

Aġġudikazzjoni u għażla tal-offerta relatata mal-ġbir tal-iskart 

riċiklat fil-lokalita’ 

 

Is-Sindku Joe Cordina informa lill-Kunsill li sad-data tal-għeluq tas-sottomissjonijiet 

tal-offerti relatati mal-ġbir tal-iskart riċiklat fil-lokalita’, kemm il-kumpanija 

GreenMT u anke l-kumpanija GreenPak tefgħu l-offerti tagħhom.  

 

Wara li saret evalwazzjoni tal-proposti mitfugħa, il-Kunsill qabel li għandu jagħżel 

lill-kumpanija GreenPak biex tkun responsabbli mill-ġbir tal-iskart riċiklat fil-lokalita’ 

tagħna għat-tliet snin li ġejjin. Din id-deċiżjoni ser tkun komunikata lil dawn iż-żewġ 

kumpaniji u anke lid-Dipartiment tal-Gvern Lokali. 

 

Bil-għan li titqajjem aktar kuxjenza favur ir-riċiklaġġ tal-iskart, il-Kunsillier Dr. 

Kevin Cutajar propona u l-Kunsill qabel li għandna niktbu ittra lill-Kap tal-Iskola 

Primarja tax-Xagħra u lis-Superjuri taż-żewġ oqsma tal-MUSEUM li għandna fil-

Parroċċa biex naraw kif nistgħu naħdmu flimkien ħalli nħajru lit-tfal biex jibdew 

jisseparaw l-iskart sa minn eta’ ċkejkna.   

 

Qari tal-Korrispondenza: 

 

1. E-mail mid-Dipartiment tal-Gvern Lokali li fiha qed jistieden rappreżentanza mill-

Kunsill sabiex tattendi għal laqgħa ta’ informazzjoni dwar il-programm Interreg 



7 

 

Europe iffinanzjat minn fondi tal-Unjoni Ewropea. Din il-laqgħa saret nhar it-Tnejn 4 

ta’ April 2016 fil-Ministeru għal Għawdex. Il-Kunsill innota l-kontenut.  

 

2. Ċirkulari mill-Assoċjazzjoni tal-Kunsilli Lokali li fiha qed tinforma lill-Kunsilli 

Lokali li l-laqgħa annwali tas-Sindki u li għaliha jistgħu jattendu wkoll il-Viċi Sindki 

ser issir nhar il-Ġimgħa 6 u s-Sibt 7 ta’ Mejju fil-Lukanda Calypso f’Marsalforn. 

Għan-nom tal-Kunsill, ser jattendi s-Sindku Joe Cordina.  

 

3. E-mail mingħand Jonathan Mintoff, Beppe Galea u Carla Galea bħala koordinaturi tal-

Front Favur il-Mina, li fiha qed jistiednu lis-Sindku u lill-kunsilliera sabiex jattendu 

għall-Konferenza Nazzjonali bit-tema ‘Insaħħu l-Aċċessibilita’. Din il-konferenza 

saret nhar is-Sibt 16 ta’ April fil-Grand Hotel, l-Imġarr Għawdex. Min-naħa tal-

Kunsill kien hemm preżenti s-Sindku Joe Cordina flimkien mal-Kunsilliera Dr. 

Christian Zammit  u Dr. Joseph Attard.  

 

4. E-mail mingħand Pauliana Lonnroth, koordinatriċi tal-European Cities Against 

Drugs, li fiha qed tistieden lis-Sindku jew rappreżentant tiegħu sabiex jattendi għall-

konferenza annwali tal-ECAD li ser issir nhar it-Tnejn 9 u t-Tlieta 10 ta’ Mejju 2016 

fi Stavanger, in-Norveġja. Il-Kunsill innota l-kontenut.  

 

5. E-mail mingħand Anton Pace, sport-chief tal-Gozo Horse Racing Association, li fiha 

qed jirringrazzja lill-Kunsill Lokali tax-Xagħra għall-kollaborazzjoni tiegħu fl-

organizazzjoni tat-tiġrijiet taż-żwiemel li saru fi Frar u Marzu 2016. Il-Kunsill innota 

l-kontenut. 

 

6. E-mail mingħand Paul u Sonya Robinson li fiha qed jitolbu n-no objection tal-Kunsill 

sabiex ikunu jistgħu jorganizzaw iċ-ċerimonja taż-żwieġ ċivili tagħhom fil-bajja tar-

Ramla l-Ħamra nhar is-Sibt 17 ta’ Settembru 2016. Il-Kunsill qabel li għandu jagħti 

din in-no objection bil-kundizzjoni li l-applikanti jġibu l-permessi neċessarji skont il-

Liġi.  

 

7. Memo 07/2016 maħruġ mid-Dipartiment tal-Gvern Lokali intitolat ‘Rapporti Pubbliċi 

fuq www.lc.gov.mt.’ F’dan il-memo, id-Dipartiment qed jeżiġi li b’effett mis-sena 

finanzjarja li għalqet fil-31 ta’ Diċembru 2015, il-Kunsilli qed ikunu mitluba jibdew 

japplowdjaw l-Ittra ta’ Direzzjoni (Management Letter) u t-tweġiba f’isem il-Kunsill 

Lokali fuq is-sit elettroniku www.lc.gov.mt. Il-Kunsill innota l-kontenut. 

 

8. E-mail mingħand Francienne Muscat, rappreżentanta tal-Kumitat Organizzativ tal-

Maratona ta’ Għawdex, li fiha qed tirringrazzja lill-Kunsill Lokali għall-

kollaborazzjoni tiegħu fl-organizazzjoni ta’ din l-attivita’ annwali li ser issir nhar il-

Ħadd 24 ta’ April 2016. Il-Kunsill innota l-kontenut. 

 

9. E-mail mid-Dipartiment tal-Gvern Lokali li fiha d-Dipartiment qed jinkoraġġixxi lill-

Kunsilli Lokali sabiex jipparteċipaw fl-inizjattiva ‘ME, CFS and Fibromyalgia – Light 

Up The Night’ li ser issir fil-11 u t-12 ta’ Mejju 2016 bil-għan li tqajjem kuxjenza 

favur dawk il-persuni li jbatu minn dawn il-kundizzjonijiet. Il-Kunsill innota l-

kontenut. 

 

10. E-mail mingħand l-Onor. Dr. Leo Brincat, Ministru għall-Iżvilupp Sostenibbli, 

Ambjent u Tibdil fil-Klima, li fiha qed jinforma lill-Kunsill Lokali tax-Xagħra li l-

Gvern qiegħed f’pożizzjoni li jikkonferma li għadha ma ttieħdet l-ebda deċiżjoni 

rigward x’se jkun l-użu tal-ex-landfill area tal-Qortin fil-futur. Wara li tkun ttieħdet 

id-deċiżjoni, ser jitnieda proċess ta’ konsultazzjoni pubblika biex il-Gvern jisma’ l-

veduti tal-partijiet konċernati.  

 

11.  E-mail mingħand George Refalo, Segretarju Eżekuttiv tar-Reġjun Għawdex, li fiha 

qed jinforma lill-Kunsill Lokali bir-regolamenti li ġew imfassla mill-Fondazzjoni 

Valletta 2018 għall-parteċipanti li ser jieħdu sehem fil-Valletta Pageant of the Seas 

2016 li ser issir fis-7 ta’ Ġunju 2016, liema attivita’ qed tissejjaħ ‘Tellieqa Ġennata’. 

Il-Kunsill innota l-kontenut. 

 

12. E-mail mid-Dipartiment tal-Gvern Lokali li fiha qed jistieden rappreżentanza mill-

Kunsill sabiex tattendi għal sessjoni ta’ informazzjoni dwar ‘ERDF – Priority Axis 4 

(Low Carbon Economy) and Priority Axis 5 (Environment)’. Din il-laqgħa saret nhar 

it-Tlieta 29 ta’ Marzu fil-Ministeru għal Għawdex u għaliha attenda s-Segretarju 

Eżekuttiv Ivan Attard għan-nom tal-Kunsill.  

 

13. E-mail mingħand Marvik Galea li fiha qed jitlob lill-Kunsill Lokali tax-Xagħra 

jikkunsidra li, matul ix-xhur ta’ Lulju u Awwissu li ġej, jerġa’ jorganizza l-lezzjonijiet 

tat-Taljan b’dan il-format: (a) kors għal min ser jibda t-Taljan, (b) kors ta’ reviżjoni 

għal studenti minn Form 1 ‘il fuq u (ċ) kors tat-Taljan iffokat għall-barranin li jgħixu 

f’raħalna u li jixtiequ jitgħallmuh. Il-Kunsill qabel li għandhom jiġu organizzati dawn 

il-korsijiet matul is-sajf li ġej.  

 

14. Memo 08/2016 maħruġ mid-Dipartiment tal-Gvern Lokali intitolat ‘VAT u 

Performance Guarantee’. Il-Kunsill innota l-kontenut. 

15. Memo 09/2016 maħruġ mid-Dipartiment tal-Gvern Lokali intitolat ‘Migrazzjoni sħiħa 

għall-akkwist elettroniku (electronic public procurement – ePPS)’. F’dan il-memo, id-

Dipartiment qed jeżiġi li b’effett mill-1 ta’ April 2016, il-Kunsilli Lokali kollha huma 

obbligati li jippubblikaw is-sejħiet għall-offerti kollha permezz tas-sistema elettronika 

(ePPs). Il-Kunsill innota l-kontenut. 

 

16. E-mail mingħand Marlene Muscat, manager tal-Europe Direct Information Centre, li 

fiha qed jistieden lis-Sindki, Segretarji Eżekuttivi u l-librara lokali għal sessjoni ta’ 

informazzjoni dwar fondi tal-Unjoni Ewopea li minnhom il-Kunsilli Lokali u l-

libreriji jistgħu jibbenefikaw. Din il-laqgħa ser issir nhar il-Ġimgħa 22 ta’ April 2016 

fis-6.30pm fil-Gozo Lending Library, Pjazza San Franġisk, Victoria. Għal din il-

laqgħa ser tattendi l-Assistant Principal Josephine Sultana.  

 

17. E-mail mingħand il-kumpanija Greenpak li fiha din il-kumpanija qed tistieden 

rappreżentanza mill-Kunsill sabiex tattendi għaċ-ċerimonja tal-Local Council Awards 

2016 li ser issir nhar il-Ħamis 28 ta’ April 2016 mill-4.30pm ‘il quddiem f’The Xara 

Lodge, ir-Rabat Malta. Il-Kunsill innota l-kontenut. 

 

18. E-mail mingħand Lino Bartolo, rappreżentant tas-Soċjeta’ Maltija tal-Ortikultura, li 

fiha qed jistieden rappreżentanza mill-Kunsill sabiex tattendi għall-wirja annwali li ser 

issir fil-ġonna ta’ San Anton fl-14 u l-15 ta’ Mejju 2016. Is-Sur Bartolo qed jistieden 

lill-Kunsill sabiex jipparteċipa f’din l-attivita’ nazzjonali billi jippreżenta xi 

arranġament tal-fjuri jew xi qoffa bil-ħaxix li wara tiġi mogħtija lid-Dar tal-

Providenza. Il-Kunsill innota l-kontenut. 

 

19. E-mail mingħand Gabriella Cassola mill-Uffiċċju tas-Segretarju Permanenti tal-

Ministeru tat-Trasport li fiha qed tinfurmana bil-proċeduri u l-ispejjeż konnessi mat-

talba li għamilna sabiex iż-żewġ parkings riservati għall-karozzi li jaħdmu bl-elettriku 

u li jinsabu maġenb it-tempji tal-Ġgantija jiġu ridotti għal wieħed. Il-Kunsill innota l-

kontenut. 

 

20. E-mail mill-Meusac li fiha qed jistiednu rappreżentanza mill-Kunsill sabiex tattendi 

għal konferenza bit-tema ‘Implementing COP21: A Business Threat or Opportunity?’, 

liema konferenza saret nhar it-Tnejn 18 ta’ April 2016 fil-Hilton Malta. Il-Kunsill 

innota l-kontenut. 

 

21. Ittra mingħand l-Għaqda tan-Nar ‘VMB 1973’ li fiha din l-Għaqda qed titlob il-

kollaborazzjoni tal-Kunsill fl-organizazzjoni ta’ attivita’ kulturali nhar l-Erbgħa 7 ta’ 

Settembru 2016, lejliet il-festa titulari ta’ Marija Bambina. L-ispejjeż marbuta ma’ din 

l-attivita’ jammontaw għas-somma ta’ € 6,700. Il-Kunsill qabel li għandu jikkollabora 

ma’ din l-Għaqda fl-organizazzjoni ta’ din l-attivita’ kulturali bi spiża li ma teċċedix 

is-somma ta’ € 800.  

 

22. Memo 10/2016 maħruġ mid-Dipartiment tal-Gvern Lokali intitolat ‘Aġenda, Minuti u 

Skedi ta’ Pagamenti’. Il-Kunsill innota l-kontenut. 

 

23. E-mail mingħand Astrid Fenech mill-Ministeru għall-Affarijiet Ewropej li fiha qed 

tistieden rappreżentanza mill-Kunsill sabiex tattendi għal laqgħa ta’ informazzjoni li 

fiha ser jiġi imniedi l-ENI CBC MED Programme iffinanzjat minn fondi tal-Unjoni 

Ewropea. Din il-laqgħa saret nhar l-Erbgħa 13 ta’ April fil-Belt Valletta. Il-Kunsill 

innota l-kontenut. 

 

24. E-mail mingħand Francesca Borg, rappreżentanta tal-President’s Foundation for the 

Wellbeing of Society, li fiha qed tistieden rappreżentanza mill-Kunsill sabiex tattendi 

għal public workshop li ser isir nhar il-Ġimgħa 22 ta’ April 2016 mis-1.30pm ‘il 

quddiem fil-Palazz tal-President, il-Belt Valletta. Il-Kunsill innota l-kontenut. 

 

25. Ċirkulari mill-Assoċjazzjoni tal-Kunsilli Lokali li fiha qed tinforma lill-Kunsilli 

Lokali b’kors ta’ taħriġ organizzat mill-Kunsill Nazzjonali tan-Nisa intiż biex jgħin lil 

nisa u rġiel ta’ kull eta’ li jixtiequ jużaw il-potenzjal u jsaħħu l-ħiliet tagħhom biex 

jidħlu fid-dinja tax-xogħol. Il-Kunsill innota l-kontenut. 

 

26. E-mail mingħand Andrea Saliba, rappreżentanta tal-Fondazzjoni OASI, li fiha qed 

tistieden rappreżentanza mill-Kunsill sabiex tattendi għal konferenza bit-tema ‘Ir-

Riforma fil-Liġi tad-Droga – Sena Wara’ li ser issir nhar il-Ġimgħa 22 ta’ April 2016. 

Il-Kunsill innota l-kontenut. 

 

27. E-mail mingħand Anne-Lise Besneville, studenta franċiża, li fiha qed tistaqsi lill-

Kunsill dwar il-possibilita’ li tagħmel esperjenza ta’ sitt ġimgħat internship fl-uffiċċju 

tal-Kunsill minn Ġunju li ġej ‘il quddiem. Il-Kunsill innota l-kontenut. 

 

28. E-mail mingħand Barbara Day, segretarja tal-kumpanija Gozo Live, li fiha qed tistaqsi 

lill-Kunsill dwar il-possibilita’ li din il-kumpanija torganizza musical bl-isem ‘The 

Island of Enchantment’ matul ix-xhur tas-sajf 2018. L-idea hi li jiġu organizzati żewġ 

performance matul il-ġimgħa fil-pjazza. Is-Sindku Joe Cordina propona u l-Kunsill 

qabel li għandna nuru l-interess tagħna li jiġi organizzat dan il-musical bil-kundizzjoni 

li ma jkunx hemm commitment finanzjarju min-naħa tal-Kunsill.  

29. E-mail mid-Dipartiment tal-Gvern Lokali li fiha qed jinforma lill-Kunsill li d-

Dipartiment aċċetta t-talba tagħna u ser jgħin fl-organizazzjoni tal-festival tat-tin u 

prodotti tipiċi Maltin billi joffri s-somma ta’ € 2000.  Il-Kunsill innota l-kontenut. 

 

30. Ċirkulari mill-Assoċjazzjoni tal-Kunsilli Lokali li fiha qed tistieden rappreżentanza 

mill-Kunsill Lokali sabiex tattendi għal konferenza dwar il-proġett AC4ACP li ser 

issir nhar il-Ġimgħa 13 ta’ Mejju 2016 fil-lukanda Plaza, Sliema Malta. Dan il-proġett 

huwa iffinanzjat mill-programm Europe for Citizens tal-Unjoni Ewropea. Il-Kunsill 

innota l-kontenut. 

 

31. E-mail mingħand Sandra Formosa, rappreżentanta tal-Global College Malta, li fiha 

qed tistieden rappreżentanza mill-Kunsill sabiex tattendi għat-tieni edizzjoni tal-

Annual Careers Expo li ser issir nhar it-Tlieta 26 ta’ April bejn id-9.00am u l-4.00pm. 

Il-Kunsill innota l-kontenut. 

 

32. E-mail mill-MEUSAC li fiha qed jistiednu rappreżentanza mill-Kunsill sabiex tattendi 

għal sessjoni ta’ konsultazzjoni bit-tema ‘EU Drugs Strategy’ li ser tinżamm nhar it-

Tnejn 25 ta’ April 2016 mis-2.00pm ‘il quddiem fil-Belt Valletta. Il-Kunsill innota l-

kontenut. 

 

33. E-mail mingħand Doreen Camilleri, rappreżentanta tad-Dipartiment tal-Customer 

Services fi ħdan il-Ministeru għal Għawdex, li fiha qed tinforma lill-Kunsill b’attivita’ 

soċjali li ser tiġi organizzata għall-anzjani kollha fl-okkażjoni ta’ Jum l-Omm nhar il-

Ħadd 8 ta’ Mejju 2016 fis-Santwarju tal-Madonna Ta’ Pinu. Ser jiġi provdut trasport 

b’xejn mill-pjazza ewlenija ta’ kull raħal. Ser nieħu ħsieb navżaw lill-anzjani li 

jattendu ċ-ċentru ta’ matul il-jum b’din l-attivita’.  

 

34. Ittra mingħand Marion Portelli, Segretarja tal-Kor Voci Angeliche, li fiha qed tressaq 

proposta lill-Kunsill sabiex il-Kunċert tal-Milied 2016 ikun imtellgħa mill-istess Kor 

tal-Parroċċa akkumpanjat mill-orkestra taħt id-direzzjoni tas-Surmast Ivan Attard. Din 

il-materja diġa’ ġiet diskussa aktar kmieni matul din il-laqgħa u ġie deċiż li għal din 

is-sena ngħidu lill-Kor Schola Cantorum Jubilate bħala l-ewwel preferenza.  

 

35. E-mail mingħand Victoria Martha Pace, koordinatriċi tal-Fondazzjoni Valletta 2018, li 

fiha qed tinforma lill-Kunsilli Lokali bl-attivita’ li ser issir fis-6, 7 u 8 ta’ Mejju 2016. 

Il-festival bl-isem ‘The Valletta Green Festival’ jinkludi l-infjorata – tapit ta’ fjuri 

spettakolari fi Pjazza San Ġorġ. Il-Fondazzjoni qed tistieden għoxrin anzjan minn kull 

raħal f’Għawdex u dawn ser ikollhom it-trasport provdut b’xejn mir-raħal tagħhom 

sal-Belt Valletta u lura lejn ir-raħal. Ser nieħu ħsieb navżaw lill-anzjani li jattendu ċ-

ċentru ta’ matul il-jum b’din l-attivita’. 

 

Ilmenti mir-residenti: 

 

1. Talba mingħand Fortunato Buhagiar ta’ 51, Triq Parisot, sabiex titranġa l-bankina ta’ 
quddiem ir-residenza tiegħu peress li hi perikoluża. Il-Kunsill qabel li dan ix-xogħol 
għandu jsir. 
 

2. Talba mingħand Salvu Buttigieg ta’ 12, Triq Ta’ Gajdoru, sabiex isir xogħol ta’ 
patching fi Triq l-Għejun. Il-Kunsill qabel li dan ix-xogħol għandu jsir. 

 

3. Talba mingħand Mary Attard ta’ ‘Villa Lauretana’, Triq Marija Bambina, sabiex issir 
reserved parking bay għad-disabled quddiem ir-residenza tagħha. Il-Kunsill qabel li 
għandna niċċekkjaw ma’ Transport Malta rigward din it-talba.  

 

4. Talba mingħand Victor Axiaq ta’ N.B., Triq Marsalforn, sabiex titwaħħal T-Sign fil-
bidu ta’ sqaq fl-istess triq u jsir sinjal Keep Clear quddiem l-istess passaġġ li jagħti 
għall-għelieqi. Il-Kunsill qabel li għandna nibagħtu din it-talba għall-approvazzjoni ta’ 
Transport Malta.  

 

5. Talba mingħand Mario Xerri ta’ 40, Triq Ta’ Ġorf, sabiex titwaħħal mera f’tarf it-triq 
fejn joqgħod hu. Il-Kunsill qabel li dan ix-xogħol għandu jsir.  

 

6. Talba mingħand Joseph Xiberras ta’ 14A, Triq Ta’ Ġorf, sabiex jitwaħħlu tabelli 
kontra l-ġbir tal-ilma mill-ġibjuni li hemm fil-wied tar-Ramla. Dan minħabba li numru 
ta’ kuntratturi qed jieħdu l-ilma minn dawn il-ġibjuni. Il-Kunsill qabel li għandhom 
jitwaħħlu t-tabelli. 

 

7. Talba mingħand Noel Mercieca ta’ N.B., Triq il-Knisja, sabiex l-ewwel parti ta’ Triq 
il-Knisja (minn salib it-toroq sal-Pjazza) tiġi one way preferibilment ‘l isfel minħabba 
l-ammont kbir ta’ traffiku li jgħaddi minnha. Is-Sindku Joe Cordina propona u l-
Kunsill qabel li għandna nagħmlu laqgħa ma’ Transport Malta biex naraw 
x’kumplikazzjonijiet jinħolqu f’każ li tiġi aċċettata din it-talba.  

 

8. Talba mingħand Dolindo Caruana ta’ 67, Triq Ta’ Ġorf, sabiex issir rampa bis-siment 
mar-residenza tiegħu. Il-Kunsill qabel li dan ix-xogħol għandu jsir. 

 

9. Talba mingħand is-Sindku Joe Cordina sabiex tingħata ftit torba fit-triq li tieħu għall-
bajja ta’ Għajn Barrani fl-inħawi tal-Pergla. Il-Kunsill qabel li dan ix-xogħol għandu 
jsir. 

10. Talba mingħand diversi residenti li joqogħdu fl-aħħar parti ta’ Triq Ta’ Gajdoru 
sabiex isir sinjal abjad f’nofs it-triq faċċata tal-belvedere l-kbir biex jindika ż-żewġ 
naħat tat-triq. Il-Kunsill qabel li għandna nibagħtu din it-talba għall-approvazzjoni ta’ 
Transport Malta.  

 

11. Talba mingħand Carmel Tabone ta’ 18, Triq Ġnien Imrik, sabiex titranġa l-parti tat-
triq fejn joqgħod hu minħabba li tinsab fi stat ħażin. Il-Kunsill qabel li dan ix-xogħol 
għandu jsir.  

 

12. Talba mingħand il-Kunsillier Dr. Kevin Cutajar sabiex isir aċċess adekwat b’rampi u 
tactiles għaz-zebra crossings ta’ Triq il-Knisja u  Triq it-Tiġrija. Is-Sindku wieġeb li 
dan ix-xogħol ser isir mill-kuntrattur Joe Grima fil-ġimgħat li ġejjin.  
 

Approvazzjoni tal-pagamenti 

 

Il-Kunsill approva unanimament l-iskeda ta’ pagamenti annessa mal-minuti. 

 

Aġġornament 
 

Il-Kunsill iddeċieda li l-laqgħa li jmiss għandha ssir nhar it-Tlieta 17 ta’ Mejju 2016 

fil-5.30pm b’aġenda li tkun komunikata aktar ‘il quddiem. 

 

Il-laqgħa spiċċat fit-8.00pm.                              

 

 

 

 

Joe Cordina        Ivan Attard 

Sindku                 Segretarju Eżekuttiv 


